
Tað er nógv, sum bendir á, at 
tað verður rættiliga buldra­
sligt, tá ið viðgerðir og upp­
gávur annars, skulu býtast 
ímillum tey trý sjúkrahúsini.  

Í tinginum týsdagin legði 
Elsebeth Mercedis Gunn­
leygsdóttir seg rættiliga tvørt 
fyri og gjørdi púra greitt, at 
tað skuldi ikki »ein prikkur« 
flytast úr Klaksvík. Hon hevði 
sjálv spurt Karsten Hansen 
hvørjar uppgávur skulu vera 
á Klaksvíkar Sjúkrahúsi í 
framtíðini. Karsten Hansen 
vísir á, at tað situr ein bólkur 
og útgreinar, hvussu okkara 
framtíðar heilsuverk skal 
skipast og tí fær hann ikki 
sagt so nógv um tað.  

Men nú hevur hann tikið 
stig til at spyrja serfrøðina, 
hvussu heilsuverkið skal skip­
ast, og tí svarinum bíðar hann 
nú eftir.  Hann ætlar sær ikki 
at siga sína hugsan fyrst og so 
spyrja aftaná. 

Í hesum sambandi dregur 
Elsebeth Mercedis Gunnleygs­
dóttir eitt nógv brúkt kort úr 
lummanum, tí hon krevur, at 
søgulig rættindi skulu virð­
ast á sjúkrahúsøkinum, akk­
urát sum vit javnan hoyra í 
fiskivinnuni.

– Tað einasta rætta er, at 

sergreinin, urologi, er í Klaks­
vík, tí tað var har, hon byrjaði, 
sigur hon. 

Samgongufelagin, Jenis av 
Rana, er alt annað enn samd­
ur. Hann vísir á, at einasti 
urologur í føroyska heilsu­
verkinum er á Suðuroyar 
Sjúkrahúsi, so urologi má 
sjálvandi vera har. Hann held­
ur, at tað er at søpla pening 
burtur at innflyta serlæknar 
uttanlands, tá ið vit framm­
anundan hava serlækna í Før­
oyum. Hinvegin ger Karsten 
Hansen púra greitt, at hesin 
spurningurin er nógv størri 
enn Klaksvíkar Sjúkrahús, tí 
hetta er ein spurningur um 
okkara felags heilsuverk, har 
Klaksvíkar Sjúkrahús er ein 
partur. Tí ger hann somu­
leiðis greitt, at eisini tey á 
Klaksvíkar Sjúkrahúsi mugu 
tola broytingar um so skuldi 
verið.

– Tað er líka neyðugt á 
Klaksvíkar Sjúkrahúsi, sum 
á hinum báðum sjúkrahúsu­
num, at hava dirvi til at gera 
broytingar. Tað einasta, sum 
liggur fast, er, at tað vera 
framvegis trý sjúkrahús í 
landinum.

Einki skal flytast 
úr Klaksvík

Jóannes Eidesgaard
Tíðargrein síða 15

Hósk­
andi und­
anførslur

Annika sølvará
eygamálið síða 14

Nógv 
mist fyri 
hvørja 
sparda...

Tað er kanska hugaligari hjá Akseli 
V. Johannesen at stinga út í kortið 
á landsfundi hjá Javnaðarflokk­
inum um vikuskiftið, enn tað man 
hava verið fleiri ferðir hjá Jóannesi 
Eidesgaard.

Hóast flokkurin er tann minsti 
av stóru flokkonum, so kann vísast 
á framgongd. Í formanstíðini hjá 
Akseli Johannesen hevur tað 
eydnast at stegðað eini at kalla nið­
urbræðing av flokkinum og venda 
afturgongd til framgongd – um 
enn hon meira hevur verið í veljar­
akanningum enn í praksis.

Frá at hava havt støðuna sum 
størsti og mest stjórnarberandi 
flokkurin í seksti-, sjeyti- og átta­

tiárunum og at vera nógv størsti 
flokkurin í 1990, broyttist støðan 
fullkomiliga. Flokkurin – og eina 
mest fyrrverandi formaðurin Atli P. 
Dam, fingu skuldina fyri kreppuna 
í nítiárunum. Kreppan bleiv bein­
leiðis persónifiserað við Atla P. Dam 
– serliga av fakfelagsleiðarum, sum 
í staðin fyri at gera sína ávirkan í 
flokkinum vendu honum bakið við 
at stovna ein nýggjan verkamann­
aflokk, sum man vera eitt tað mest 
miseydnaða projektið hjá føroysku 
fakfelagsrørsluni.

Hóast serstakliga vánaliga úrs­
litið á valinum í 1994, so eydnaðist 
Javnaðarflokkinum at telva seg í 
samgongu – og at fáa fíggjarmál at 

umsita. Eitt sera umstrítt málsøki 
tá, sum Jóannes Eidesgaard tók á 
seg.

Men samstarvið við Sambands­
flokkin skinklaði. Og tað gav at 
býta í 1996, tá Javnaðarflokkurin 
tók seg úr samgonguni.

Tað sigst fyri vist, at flokkurin 
var ivaleysur í, at Edmund Joensen 
fór at útskriva nýval. Lotið var við 
Javnaðarflokkinum, sum tevjaði 
politiskan vinning á valinum. Men 
valið kom ikki, og Edmund sendi 
boð eftir Fólkaflokkinum, sum hev­
ur sitið við valdið síðani.

Hetta man vera ein tann býtt­
asta politiska avgerðin hjá Javnað­
arflokkinum, tí hann fór á oyði­

markargongd í átta ár.
Men í 2004 fekk flokkurin løg­

mann saman við borgarligu flokk­
unum. Eftir valið í 2008 fekk flokk­
urin aftur løgmann – nú saman við 

Tjóðveldi og Miðflokki. Har skinkl­
aði samstarvið eisini og slitnaði upp 
á eitt lyklarhol í Tinganesi. Úrslitið 
varð, at flokkurin valdi Kaj Leo Jo­
hannesen til løgmann.

Enn ein taktiskur brølari, um vit 
hyggja gjøgnum javnaðarbrillur.

Tvær ferðir hevur flokkurin so­
leiðis telvað seg út í oyðimarkar­
gongd – uttan nóg góða orsøk.

Avbjóðingin hjá Aksel Johanne­
sen verður at telvja flokkin aftur í 
Tinganes at fáa ávirkan.

At telva seg úr tinganesi

– Eg eri løgmaður fyri tí lukku­
ligasta fólkinum í heiminum!

Tað staðfesti Kaj Leo Jo­
hannesen, tá útvarpið hjá 
Kringvarpinum spurdi hann 
um viðmerking til, at kanning 
hjá Fólkaheilsuráðnum vísir, at 
bert 46 prosent av føroyingum 
hava álit á landsins stýri. Altso 
færri føroyingar hava álit á 
stýrinum hjá Kaj Leo, enn ital­
iufólk høvdu á stýrinum hjá 
Berlusconi.

Hann segði við útvarpið, at 
hann einki leggur í, at færri enn 
helmingurin av øllum føroying­
um hava álit á honum. Hann 
tók sum dømi, at íslendska 

stjórnin, sum hann beundrar 
fyri at hava tikið tung tøk, hev­
ur nógv verri undirtøku.

Í Noreg, har stjórnin hevur 
verið í hørðum mótvindi, hava 
kortini 66 prosent álit á stjórn­
ini, og í Danmark, har veljara­
kanningar geva stjórnini ein 
lúsing fyri og annan eftir, hava 
kortini 53 prosent av fólkinum 
álit á stjórnini. 

Tað merkir, at í tildømis 
Noreg og í Danmark, har hava 
veljarar álit á eini stjórn, hóast 
teir velja aðrar flokkar.

Men løgmaður fer kortini í 
fótbóltsterminologiina og stað­
festir, at tað er tað sama sum at 

spyrja havn­
arfólk, um 
tey halda við 
HB ella B36.

– Og tá 
politikkurin ikki 
stingur djypri, 
so er tað óført, at 
føroyingar eru 
so lukkuligur 
– og fegnast 
um reint vatn og reina 
luft og at eingin bilurin fram­
vegis stendur í túninum, tá vit 
vakna um morgunin...

Vit skilja væl, at løgmaður 
er lukkuligur!

Avbjóðingin hjá Akseli 
verður at sleppa í Tinganes

Lukkuligi løgmaðurin

Latið okkum sláa fast, at initi­
ativið hjá býráðnum í Vági við 
lestrardeplinum er gott, og at 
tey hava alt rós uppiborið. Men 
vit kunnu ikki lata vera við at 
arga kortini:

Tí fyri tjóðveldisfólk hev­
ur tað jú lítið upp á seg at taka 
fullveldi og lýsa Føroyar púra 
óheftar av dønum. Tí danskar­
ar skulu betala!

Nýggi tjóðveldisborgarstjór­
in í Vági dugir eisini at fáa onn­
ur at betala rokningarnar – ikki 
bara fimm stjørnað Entertain­
ment. Tað nýggjasta tilboðið 

frá honum er, at um tú kemur 
til Vágs at lesa fjarlestur úr 
Danmark, so fært tú danskan 
lestrarstuðul. Ella sum gomlu 
kempurnar sum Ove Mikkelsen 
og Erlendur Patursson plagdu 
at siga um hinar – so fært tú 
vaskikonurnar á Vesturbrúgv 
at betala rokningina!

Og sambært nýggju tjóð­
veldiskempuni, so fært tú 5.753 
krónur í peridonskum lestrar­
stuðuli um mánaðin við at lesa 
fjarlesturin úr Danmark í Vági. 
Stikk denn!

Men treytin er, at tú ert 

danskur 
r í k i s ­
borgari 
– hallo? 
M e n 
h e v u r 
tú ikki eitt danskt p-tal, so eru 
eisini tjóðveldisráð fyri tí, so er 
bara at spyrja pent. Danskar­
ar eru so fittir, at tú fært helst 
kortini eitt – sjávlt um tú ikki 
hevur rætt til tað.

– Veljið Tjóðveldi – og latið 
vaskikonurnar á Vesturbrúgv 
betala!

Danskt tjóðveldi í Vági


